                          Sanator-kurort müəssisələri, növləri
Sanatoriya da bir dünya kimidir: ”bir yandan boşalır, bir yandan dolur.” Hər gün xidmətçilər onlarca yeni qonağa mehribanlıqla yer verir, hər gün onlarca adam əziz dost kimi xudahafizləşib sanatoriya kollektivindən ayrılır, yeni ruh, yeni qüvvə ilə işə qayıdır. Az vaxt ərzində tərkib tamamilə dəyişir — gələnlər gedir, onların əvəzində yeniləri gəlir; lakin bir şey, bir cəhət dəyişmir, istirahətdə olanlara qayğılı xoş münasibət, mədəni və tibbi xidmət işi sabit qalır...
Sanatoriyada əsas məsələ istirahət və müalicədir — əsəb, ürək, qan-damar xəstəliklərinin müalicəsi. Mə’lumdur ki, xüsusən bizim əsrdə bu məsələ birnömrəli məsələlərdəndir. Əsəb, ürək, qan-damar xəstəliklərinin müalicəsi üçün sanatoriyanın xeyli imkanı və şəraiti vardır: narzan, yod-brom vannaları, dörd kameralı vannalar əsəblərin müalicəsi, qan təzyiqinin normal hala salınması, ürəyin fəaliyyətinin qaydaya düşməsi üçün ilkin müalicə üsullarından sayılır. Müəyyən vaxt ərzində həkim məsləhəti ilə hər kəs lazımi vanna qəbul edə bilir. Əsəb sisteminin, ətraf — periferik sinirlərin, ürək və qan-damar xəstəliklərinin elektriklə müalicəsindən burada ustalıqla istifadə edilir. 
Fizioterapiya üsulları ilə müalicə sanatoriyada əsas müalicə üsullarındandır. Geniş və səliqəli müalicə korpusunun bir tərəfində xəstələrin qollarına, qıçlarına, kürək və sinə-qarın nahiyəsinə isti parafin və ya müalicə mastikası çəkilir. İlk günlər təzə xəstələrə bu müalicə üsulu bir qədər çirkli və çətin görünür, lakin əzələ, bel-oma sümüyü, qara ciyər, mə’də-bağırsaq ağrılarının, oynaq xəstəliklərinin müalicəsində, yüngülləşməsində böyük köməyini başa düşən xəstələr sonrakı günlərdə birinci növbədə bura can atırlar. 
Yesentuki Stavropol hündürlüyünün cənubunda, Podkumok çayının vadisində yerləşmiş, çöl zonasının balneopalçıqlı, dağətəyi kurortudur. Dəniz səviyyəsindən 650 m yüksəkdə, Mineralnıe Vodıdan 43 km cənub-qərbdə, Pyatiqorskdan 17 km qərb tərəfdə qərarlaşıb.
Yessentuki kurort şəhəri içməli mineral suları (Yessentuki 4 və Yessentuki 17), füsünkar dağ-çöl iqlimi və mənzərəli piyada marşrutları - terrenkurlarla  bütün dünyada məşhurdur.
1898-ci ildə Yessentukidə çar ailəsi üçün Yuxarı mineral və ya Nikolayev vannaları, 1915-ci ildə isə şahzadə Aleksey üçün Roma barokkosunun stilində  palçıq müalicəxanası tikildi. Hazırda Yessentuki mədə-bağırsaq traktı, qaraciyər, öd yolları xəstəlikləri və maddələr mübadiləsinin pozqunluqlarının geniş müalicəsi üzrə ixtisaslaşan dünyanın aparıcı kurortlar arasında layiqli yer tutur
Yessentuki kurortunun ürəyi palçıq müalicəxanası, üç balneomüalicəxana, inhalyator, mexanoterapiya, mineral suyun mənbələri olan balneoterapevtik bölmə (BFO) hesab edilir. Burada hər müalicəxanadada iynəyarpaqlı, mirvarili, iynəyarpaqlı-mirvarili müalicə vannaları var, elektroqaz prosedur, inhalyator bölmələri işləyir.
Kurortun resurslarının əsasını mineral karbon hidrokarbonat-xlorid natrium suları təşkil edir. Bu suları kurortda duz-qələvi sular - Yesentuki№ 17 və  Yessentuki № 4 adlandırırlar. Məhz bu sualrın sayəsində Yessentuki Rusiyanın ən böyük balneoterapevtik kurortu adını qazanıb.
Yessentuki № 17 xlorid-hidrokarbonat natrium tərkibinə və yüksək minerallaşmaya malikdir (11,1-dən 13,6 q/l-a qədər). Temperaturuna görə bu tip sular 2 qrupda bölünür: soyuq 10 — 11 °С və isti 36 — 37 °С. Bu sular  içmə müalicəsi üçündür.
Yessentuki № 4 - xlorid-hidrokarbonat natrium tərkiblidir, minerallaşması 7,8-dən 10,4 q/l-a, karbon qazının konsentrasiyası isə 0,5-dən 2,0 q/l-a qədərdir. Temperaturuna görə onlar soyuq və isti olurlar. Yessentuki № 4 müalicəvi mineral olub, həm də butulkalara tökülərək istifadə olunur.
Kurortda müalicə məqsədilə Yessentukinin 20 mineral mənbəyindən istifadə edilir.
Müalicə üçün göstərişlər:

• Həzm orqanlarının xəstəlikləri
• Endokrin sisteminin xəstəlikləri və maddələr mübadiləsinin pozulmaları
• Ginekoloji xəstəliklər
• Əsəb sisteminin xəstəlikləri
• Dayaq-hərəkət aparatının xəstəlikləri;
• Nəfəs orqanlarının xəstəlikləri;
• Böyrəklərin və sidik yolların xəstəlikləri;
• Dəri xəstəlikləri;
• Periferiya damarlarının xəstəlikləri.


